
 
 

 

 4تر 1 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 
 

AFGHAN GERMAN ONLINE  
http://www.afghan-german.com 
http://www.afghan-german.de  
 

 باشد ینم نیر افغان جرمن آنلالزوماً نظ سندهیدهٔ نویعق ،باشدیمضمون م ۀسندیمتن و شکل بدوش نو تیمسئوول

        
 ۹۱/۵۰/۳۲۰۲                  پوهندوی آصف بهاند 

 

 په اوسني فرهنگي بهیر کې 
 

 د استاد عبیدالله درویش دُراني دریځ 
 

 برخه   او وروستۍ مهرڅلو
 

 
 

 لۀ زړۀ ورپسې ژاړم  ،يو زړۀ مې درد ک
 ورپسې ژاړم   ، ان چې مې وي مـړۀـدښمن

 

 په غم شریک کړم انۀ دې د هر چا  ـتـلـیـب
 سې ژاړم ـې او زۀ ورپـل درومــار د بــی

 

   قریشي: احمدنقیب
 

 :دروېش د میني او حسن پیامبر »
 

 چي له تا ولاړمه یاره بیرته راغلم 
 را معلومه نه وه لاره بیرته راغلم 

 

 . خالق د ارغستان پر شنه و زرغونه مځګه د میني او حسن پیامبر د پښتو ژبي د شنې او زرغونې کولو لپاره وپنځاوه

 4تر 2 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، ل په غاړه ده دلیکنې د لیکنیزې بڼې پازوالي د لیکوا: یادونه

 

 

درانی لوی سو، شاعر سو، لوی شاعر سو او اوس د پښتو ژبي د سترو شاعرانو او لیکوالو په کتار کي د دروېش  
 .سر سړی ګڼل کیږي او پر دې خبره د افغان وطن هر انسان متفق دی

 

 : دروېش درانی د پښتو ژبي لپاره در دوران سو
 

 زیاتیږي ورځ په ورځ دلته د درد غوندي وګړي 
 ! د دوا غوندي څه خلکپیدا کړې لویه خدایه

 

 . پر افغان وطن دا میین شاعر او لیکوال خدای پیدا کړی د همدې لپاره دی چي پښتو ژبي ته درمل او دوا سي 
 

 جوړېدای سوه خو تا یاره جوړه نه کړه
 زما زړه نه دي هینداره جوړه نه کړه

 

 باوجود له دې چي تاته لاره نه وه
 کړه ما له بل چا سره لاره جوړه نه  

 

په پښتو ژبه کي خوشال خان خټک خپل شعري سبک تر فلسفي خان غني خان پوري راورسوئ، غني د فلسفي  
موضوعاتو خاکې شعري کړي، سوالونه یې ایجاد کړل، پټ پټ یې ځوابونه ورته وویل، خو د پېښور ملایانو هغه 

 .یې شاعري هم ور خرابه کړهکافر کړ، خو سوال او ځواب ته هم نه ورسره کښېنستل او سردار علي ټکر 
 

غني او ملا لکه اور او اوبه تر اوسه اضداد پاته دي چي تر قیامته به اضداد وي او په دې اضدادو کي یو ظریف 
 .جمال غني ته نور او جلالیت دواړه ورکړي دي چي دا د خالق عطا ګڼل کیږي

 

 :ویې ویلبیا د ارغستان/کندهار له غرونو یوه دروېش سر را هسک کړ او 
 

 ته یې نه وینې د لمر په لکۍ پوري 
 چي تړلې توره شپه ده زه یې وینم 

 

 : او یا دا چي
 دا رنګه شپه وه چي پر سر باندي مو ستوري نه وو 

 داسي مزل و چي تر پښو لاندي مو لاره نه وه 
 

 ستا په تندي کي به مي خپله څیره ولیدله 
 په کوم ورځ چي به له ما سره هینداره نه وه 

 

 یو په قبرونو کي راغلي تر دې ځایه پوري 
 درویشه! دا ځل د وطن ځمکه هواره نه وه 

 

دروېش دراني پښتو ژبي ته نوی سبک ورکړ، له زړو عباراتو او پردیو ژبو له ګردابه یې پښو شعر راوویست، نوي 
وکړل، دې خصوصیاتو هغه رنګونه یې ورکړل او تر حد زیات یې په پښتو شعر د پښتون د سر خلاصولو کوښښونه  

 :"لوی شاعر" کړ
 

 سومه له ځانه سره زه هم په ژړا چي کله؛ 
 زما قاتل د زوی له قبره په ژړا روان سو 

 : یا دا
 چي یبلي پښې ځي له وطنه د هغو لپاره

 ! د ګل تر پاڼو د اغزو څوکي پستې کړې خدایه
 

 په خپلو اوښکو بیرته ومینځو رانجه د سترګو
 ! ښادۍ غم ولي پسې کړې خدایهزموږ په هره 

 4تر 3 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، ل په غاړه ده دلیکنې د لیکنیزې بڼې پازوالي د لیکوا: یادونه

 

د هیندارو، څراغونو، میني او معصومیت د دې شاعر پر شاعرانه لیاره ږغېدل، علم، ریاضت او ژوره پوه غواړي  
 . چي هغه جوهر زما په وجود کي نه سته

 

یې   د دروېش دراني شاعري د شعري موسقیت، نرم مزاجۍ او رومانیت څخه دومره مالامال ده چي یکي یو لفظ ته
 .هم د خو ګوته نه سو نیولای

 

 د دروېش په اړه رایې یوه نه ده 
 ... څوک یې بت ګڼي او څوک وایي سړی دی

 

 : او لویه دروېشه! لویه دروېشه! د سایل په ژبه درته وایم
 

 د محبت ځواني مي چل د ستومانۍ زده کوي 
 لږي دي زلفي پر مخ نوري پېچ و تاب پریږده 

 

 . پښتو شعر کاسه لبریزه کړې عمر دي دراز واوسه! چي د 
 

 ن.ا.ق 
 « ۲۰۲۳می  ٤

 

  مرهون: محمود
 

 رنګه شپه وه چي پر سر باندي مو ستوري نه وه  دا
 داسي مزل و چي تر پښو لاندې مو لاره نه وه 

 

 یو په قبرونو کي راغلي تر دې ځایه پوري 
 درویشه دا ځل د وطن ځمکه هواره نه وه 

 درانیدرویش 
 

موږ به د خپل دروېش د هنرمن درویش، د درانه دروېش، د ویاړ دروېش کوم کوم اړخونه بیانوو، د افغان تراژیدۍ  »
شاعر، د افغان ولس د درد ژبه، د افغان ولس د هیلو ترجمان او که به بل بل نوم ورته خوښو ځیني خلک یوازي 

 وي. پېژنو خو نوم او ځای ورته ټاکل زموږ د وس خبره نه 
اصلي خبره خو دا ده چي ته مو پیر یې موږ دي دروېشان یو مګر تا هیڅکله پر موږ ځان نه دئ تللی او همداسي 

 «دروېش پاته سوی یې.
 

چې له درویش صاحب سره یې د ده د کلیزې او ده ته د ځانگړې شوې    رااخلم  او په پای کې د یو داسې قلموال نظر
ورځې په مناسبت خبرې کړې دی او د ډېری قلموالو او فرهنگیانو د نظریاتو لوستنه او څارنه یې کړې ده او په پای  

 کې خپل برداشت داسې لیکلی دی:
 

  :میاخیلبارکوال 
 

 « د دروېش ورځ»
 

د استاد دروېش دراني ورځ ولمانځل شوه او زما په نظر تر خپله وسه ښه ولمانځل شوه، د رحمت شاه سایل صاحب،  
راتلونکي کې تر دې په ښه بڼه ولمانځل شي او تر له  پیر محمد کاروان صاحب او دروېش صاحب دا ورځې باید په 

مخه تیاري ورته وشي چې له ټولنیزو رسنیو بهر په دغو ورځو ځانګړې غونډې هم وشي او کتابپلورونکي هم د دغو  
  .درېواړو هستیو په ګډون د پښتو کتابونه په دغو ورځو لږ ازانه کړي چې دا به هم دوی ته یو ډول درناوی وي

م چې ډېر به له دې سره مخالف وي چې ولې د دغو درو کسانو لپاره باید ځانګړې ورځې وي او له وړمې زه پوهېږ
ورځې مې دا محسوسه هم کړه بلکې ځینو عملاً ورسره مخالفت ثابت هم کړ او غلي پاته شول، خو دا هم تر لمر  

ړی او د شاعرۍ مینه وال یې بېساري ښکاره خبره ده چې دغو درېواړو کسانو پخپلې شاعرۍ یو پوره نسل متاثره ک
دي، نو د دوی له دغو ورځو سره دې له دې کبله مخالفت نه کېږي چې ګوندې تر دوی لویې هستۍ په پښتو ادب کې  

 .نه شته

 4تر 4 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، ل په غاړه ده دلیکنې د لیکنیزې بڼې پازوالي د لیکوا: یادونه

 

زه د سایل صاحب، کاروان صاحب او دروېش صاحب درېواړو له خوی او طبعیته خبر یم چې د شهرت وږي خو  
ه د ډېرو نورو پښتنو مشرانو غوندې حساسیت لري، زموږ پر وخت نن سهار مې  بېخي نه دي مګر له شهرت سر

دروېش صاحب ته ټیلیفون وکړ، د ده د ورځې په اړه مې ورته وویل او »ډیوه سپېس« ته مې را دعوت کړ، خو وچ 
وي، زه چې  انکار یې وکړ او ویې ویل چې د خپل ځان په اړه خبرې نه شي کولای. دا خبره به ډېرو خلکو ته نوې  

څومره خبر یم د دروېش صاحب د هیڅ یوه کتاب مختکتنه تر اوسه نه ده شوې او د دې یوه لویه وجه دا ده چې هغه  
وایي زه نه غواړم زما کتاب د ستاینو په اوږو د خلکو تر ګوتو ورسېږي بلکې زما او د بل هر چا کتاب که خپله پښې 

 .نوعي پښې نه شم ورکولایونه لري چې د خلکو تر کورونو ورسېږي زه مص
 

دروېش صاحب د دې وطن د بل هر شاعر او لیکوال غوندې خپل ټول ژوند خپلې ژبې ته ورکړ، زه فکر نه کوم 
چې د هغه د شاعرۍ څو کتابونو به هغه د دومره لوی دولت څښتن کړی وي، خو بیا هم چې څوک ډېر نیژدې پر  

رته را ایستلی دی او ورته ویلي یې دي چې »شاعري دې رڼا  څنګ ورسره روان شوی له لستوڼي یې سور خنجر و
نه لري دروېشه«، ځکه خو په اویاکلنۍ کې هم شاید لا ډاډه نه دی چې څوک به یې د خپلې عظیمې شاعرۍ له کبله  
د فرانس له بالزاک سره برابروي او څوک به د خپل کلي او قبیلې په عینکو کې ورته ګوري او دا یې د لمانځنې په  
ورځ هم ثابته شوه. د دروېش صاحب د زوکړې او دا نننۍ ده ته ځانګړې ورځ دې نېکمرغه وي او بیا بیا دې ورباندې  

 :راشي
 د دروېش په اړه رایه یوه نۀ ده

 « څوک یې بتُ ګڼي او څوک وایي سړی دی 
 
 پای

